
ამერიკის შეერთებული შტატების საელჩო

ბატონო კვინტინ, 

     უპირველეს ყოვლისა მსურს მადლობა გადაგიხადოთ იმ დახმარებისთვის, რასაც ამერიკის შეერთებული შტატების თავდაცვის დეპარტამენტი, კერძოდ კი ევროპული სარდლობის თავდაცვის სფეროში თანამშრომლობის სამსახური უწევს ჩვენს ქვეყანას ჰუმანიტარული დახმარების პროგრამის ფარგლებში.
     როგორც მოგეხსენებათ, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო ახორციელებს „C ჰეპატიტის ელიმინაციის პროგრამას“, რომელიც დაიწყო 2015 წლის აპრილში. პროგრამის დაწყებიდან დღემდე პროგრამაში დარეგისტრირდა 55 000 -ზე მეტი პაციენტი, მათგან მკურნალობაში ჩაერთო 54 000-ზე მეტი პაციენტი, ხოლო მკურნალობის სრული კურსი დაასრულა 50 000-ზე მეტმა პაციენტმა. 
        როგორც თქვენთვის ცნობილია, ამ ეტაპზე, აქტიური მუშაობა მიმდინარეობს პროგრამის დეცენტრალიზაციაზე, რაც გულისხმობს პროგრამული სერვისის გაფართოვებას ქვეყნის მასშტაბით პირველადი ჯანდაცვის (დაახლოებით 69) და ზიანის შემცირების (დაახლოებით 14) დაწესებულებებში. ეტაპობრივად დაგეგმილია, ყველა მუნიციპალიტეტში მინიმუმ ერთი პირველადი ჯანდაცვის დაწესებულების ჩართვა პროგრამის მიმწოდებლად (როგორც დიაგნოსტიკის, ასევე, მკურნალობის კომპონენტში), რათა მაქსიმალურად იყოს უზრუნველყოფილი პროექტზე გეოგრაფიული ხელმისაწვდომობა. 
        აღნიშნულ პროექტში ჩასართავად, სერვისის მიმწოდებლებს მოეთხოვებათ გარკვეული აღჭურვილობა. სამინისტროს მხრიდან დაწესებულებების აღნიშნული ტექნიკური საშუალებებით უზრუნველყოფა დეცენტრალიზაციის პროცესის სწრაფად და შეუფერხებლად განხორციელების შესაძლებლობას მოგვცემს. ამ ეტაპზე სამინისტროს არ გააჩნია საკმარისი რესურსი, რისთვისაც გთხოვთ, აშშ-ის თავდაცვის დეპარტამენტის ჰუმანიტარული დახმარების პროგრამის ფარგლებში ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შეუძინოთ საჭირო აღჭურვილობა. თითოეული დაწესებულებისათვის საჭირო აღჭურვილობის განახლებული კომპლექტი და მისი პირობითი განფასება მოცემულია ცხრილში: 
	სერვისი/აღჭურვილობა
	ფასი (ლარი)

	ცეცხლგამძლე კარადა/სეიფი მედიკამენტების შესანახად (60/80)
	800

	ლეპტოპი*
	1500

	პრინტერი*
	500


   *ლეპტოპისა და პრინტერის სპეციფიკაციები იხილეთ დანართში.
           აღნიშნული აღჭურვილობა აღირიცხება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ბალანსზე.
        პროექტი მნიშვნელოვნად გააუმჯობესებს სამინისტროს შესაძლებლობას მოსახლეობისათვის სასიცოცხლო მნიშვნელობის მომსახურების მიწოდების კუთხით და შეამცირებს C ჰეპატიტის გავრცელებას მოსახლეობაში. 
 დიდ მადლობას გიხდით თანამშრომლობისთვის.

     პატივისცემით,


